
	   Ներկայացված նախագծի 1-ին կետի 1-ին ենթակետի համաձայն՝ շինությունների կառուցման նպատակով հայցվող դիմումին կից պետք է ներկայացվի նաև վավեր ջրօգտագործման թույլտվության առկայության փաստը հավաստող և շրջակա միջավայրի ոլորտի պետական կառավարման լիազոր մարմնի կողմից տրված համապատասխան փաստաթղթեր:  Սակայն, ՀՀ կառավարության 2023 թվականի օգոստոսի 3-ի N 1332-Ն որոշման և «Շրջակա միջավայրի վրա ազդեցության գնահատման և փորձաքննության մասին» օրենքի գործող պահանջների համատեքստում պարզաբանման անհրաժեշտություն ունի՝ արդյոք առաջարկվող նախագծի պարագայում առանց համապատասխան շինարարական թույլտվության կտրամադրվի ջրօգտագործման թույլտվություն, կամ կիրականացվի շրջակա միջավայրի վրա ազդեցության գնահատում:

	
1․ Ընդունվել է։ Տրվել է պարզաբանում։ 
Նախագծի տեքստը խմբագրվել է։

ՀՀ կառավարության 2023 թվականի օգոստոսի 3-ի N 1332-Ն որոշման 1-ին հավելվածով հաստատված 3-րդ կետի համաձայն՝ ջրօգտագործման թույլտվությունը տրամադրվում է հայտատուի կողմից լիազոր մարմին ներկայացրած ջրօգտագործման թույլտվության հայտի և հայտին կից՝ ջրօգտագործման թույլտվություն ստանալու համար պահանջվող փաստաթղթերի ցանկի (այսուհետ՝ ցանկ) հիման վրա։
 Ջրօգտագործման թույլտվության հայտին ներկայացվող պահանջները ներկայացված են նույն որոշման Ձև N 1-ում, որում ներկայացված ցանկում (3-րդ մաս) ձկնաբուծական նպատակով ջրօգտագործման թույլտվության համար պահանջվող փաստաթղթերի ցանկում շինարարական թույլտվության առկայության պահանջ սահմանված չէ։

	[bookmark: _Hlk188377640]«ՀՀ կառավարության 2015 թվականի մարտի 19-ի N 596-Ն որոշման մեջ լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները.
1. Նախագծի 1-ին կետի 1-ին ենթակետի համաձայն՝ ձկնաբուծական տնտեսության ոլորտի շինությունների կառուցման նպատակով հայցվող դիմումին կից պետք է ներկայացվի նաև վավեր ջրօգտագործման թույլտվության առկայության փաստը հավաստող փաստաթուղթը և օրենսդրությամբ նախատեսված լինելու դեպքում՝ նախատեսվող գործունեության շրջակա միջավայրի վրա ազդեցության գնահատման պետական փորձաքննական դրական եզրակացությունը կամ շրջակա միջավայրի ոլորտի պետական կառավարման լիազոր մարմնի կողմից տրված համապատասխան փաստաթուղթը՝ գործունեությունը շրջակա միջավայրի վրա ազդեցության գնահատման և փորձաքննության ենթակա չլինելու մասին:
Այս առումով անհրաժեշտ ենք համարում հայտնել, որ Նախագծով հստակեցված չէ դիմումը կառուցապատման ո՞ր գործընթացի (նախագծման թույլտվություն, շինարարության թույլտվություն) իրականացմանն է վերաբերում:
Առաջարկում ենք հստակեցնել:
2. Նախագծի 1-ին կետի 2-րդ ենթակետով նոր լրացվող «ե» ենթակետի համաձայն՝ ձկնաբուծական տնտեսության ոլորտի շինությունների կառուցման դեպքում պետք է ներկայացվեն նաև լիցենզավորված անձի կողմից կազմված ձկնաբուծական տնտեսության ոլորտի շինությունների կառուցման հստակ չափորոշիչները արտահայտող նախագծահաշվարկային փաստաթղթերի պատճենները, մինչդեռ Նախագծի 1-ին կետի 1-ին ենթակետով վերոնշյալ փաստաթղթերի ներկայացման պահանջ չի սահմանվել:
Միաժամանակ՝ անհրաժեշտ է լրացուցիչ պարզաբանում ներկայացնել լիցենզավորված անձի կողմից կազմված ձկնաբուծական տնտեսության ոլորտի շինությունների կառուցման հստակ չափորոշիչները արտահայտող նախագծահաշվարկային փաստաթղթերի ներկայացման պահանջ նախատեսելու վերաբերյալ՝ հաշվի առնելով, որ նախագծանախահաշվային փաստաթղթերի կազմը և բովանդակությունը սահմանող կանոններն ամրագրված են ՀՀ ԿԱ քաղաքաշինության պետական կոմիտեի նախագահի 2017 թվականի սեպտեմբերի 11-ի N 128-Ն հրամանի շրջանակներում:
Հարկ է նկատի ունենալ նաև, որ ՀՀ օրենսդրությամբ «նախագծահաշվարկային փաստաթղթեր» ձևակերպում և հասկացություն որպես այդպիսին առկա չէ:
Վերոգրյալ դիտարկումների համատեքստում առաջարկում ենք քննարկել Նախագծի 1-ին կետի 2-րդ ենթակետի վերանայման հարցը:
3. Նախագծի հիմնավորման համաձայն՝ առաջարկվող կարգավորումը կնպաստի, որպեսզի ձկնաբուծարան կառուցելու համար հայցվող թույլտվությունները տրամադրվեն ձկնաբուծարաններ կառուցելու իրական նպատակ ունեցող կառուցապատողներին, քանի որ պահանջվող փաստաթղթերի ձեռքբերման գործընթացը իրենից ներկայացնում է աշխատատար, երկարատև և ոլորտային փաստաթղթերի կազմման գործընթաց և այդպիսով բացառում է անբարեխիղճ կառուցապատողներին պարզ ընթացակարգով թույլտվություններ տրամադրելու պրակտիկան։
Ներկայումս ՀՀ-ում ձկնաբուծական տնտեսության ոլորտի շինությունների կառուցման թույլտվությունների տրամադրման կարգը սահմանված է դյուրին ընթացակարգով, որը չարաշահումների բարենպաստ պայմաններ է ստեղծում անբարեխիղճ կառուցապատողների համար, որոնք ստանալով ձկնաբուծարան կառուցելու վերաբերյալ թույլտվությունները՝ ավարտին չեն հասցնում շինարարական աշխատանքները և արդյունքում՝ առաջանում են ճահճանման տարածքներ, որի պատճառով պետությունը կրում է նյութական և բնապահպանական վնասներ։
Մինչդեռ հարկ է նկատի ունենալ, որ Նախագծի կարգավորումների վերլուծությունից ենթադրվում է, որ Նախագծով առաջարկվող կարգավորումն ավելի է պարզեցնում ձկնաբուծական տնտեսության ոլորտի շինությունների կառուցման գործընթացը՝ հաշվի առնելով, որ Նախագծի 1-ին կետի 2-րդ ենթակետով  կառուցապատողի վրա դրվում է իրավասու մարմին ՀՀ կառավարության 2015 թվականի մարտի 19-ի N 596-Ն որոշման (այսուհետ՝ Որոշում) N 5 հավելվածի N 4-1 ձևի դիմումի ներկայացման պահանջ, ինչը վերաբերում է Որոշման N 4 հավելվածի N 1 ցանկում աստղանիշով (*) նշված` շենքերի նկուղային և որմնախարսխային հարկերի, ստորգետնյա ավտոկայանատեղիների, քաղաքացիական պաշտպանության համար նախատեսված սենքերի ընթացիկ նորոգման (այդ թվում՝ ապաստարանների, թաքստոցների, եթե տեխնիկական վիճակի ուսումնասիրության եզրակացությամբ չեն նախատեսվել վերակառուցման և (կամ) ամրացման միջոցառումներ), շենքերի արտաքին տեսքը փոփոխող ընթացիկ նորոգման, այդ թվում` շենքերի ճակատների փողոցահայաց հատվածներում դեկորատիվ տարրերի տեղադրման, ինչպես նաև ընդհանուր օգտագործման տարածքներում բարեկարգման աշխատանքների իրականացման դեպքերին, և ինչից հետևում է, որ ձկնաբուծական տնտեսության ոլորտի շինությունների կառուցման աշխատանքներն անուղղակիորեն ներառվում են ցածր ռիսկայնության աստիճանի (I կատեգորիայի) դասակարգում ունեցող օբյեկտների շինարարական աշխատանքների թվին, որոնց համար չի պահանջվում շինարարության թույլտվություն:
Վերոնշյալ դիտարկումների համատեքստում հայտնում ենք, որ խնդրահարույց ենք համարում՝
1) լրացումների իրականացումը Որոշման N 5 հավելվածի N 4-1 ձևում՝ հաշվի առնելով, որ Որոշմամբ N 5 հավելվածի N 4-1 ձևի դիմումի ներկայացման թվարկված դեպքերը չեն կարող վերաբերել ձկնաբուծական տնտեսության ոլորտի շինությունների կառուցման աշխատանքներին,
2) Նախագծով ձկնաբուծական տնտեսության ոլորտի շինությունների կառուցման աշխատանքներն անուղղակիորեն ցածր ռիսկայնության աստիճանի դասակարգում ունեցող օբյեկտների թվին ներառելու և շրջակա միջավայրի վրա ազդեցության գնահատման պետական փորձաքննական դրական եզրակցություն ներկայացնելու պահանջ սահմանելու հանգամանքները՝ հիշյալ 2 գործընթացների միջև առկա հակասությամբ պայմանավորված՝ նկատի ունենալով, որ Որոշմամբ «Շրջակա միջավայրի վրա ազդեցության գնահատման և փորձաքննության մասին» օրենքով սահմանված օբյեկտները համարվում են բարձր ռիսկայնության աստիճանի (IV կատեգորիայի) դասակարգում ունեցող հատուկ և կարևորագույն նշանակության (այդ թվում՝ սեյսմիկ պաշտպանության բնագավառի հատուկ և կարևոր նշանակության) օբյեկտներ:
4. Նախագծով առաջարկվող կարգավորումների նպատակահարմության տեսանկյունից հարկ ենք համարում ուշադրություն դարձնել հետևյալ իրավակարգավորումներին ևս, մասնավորապես՝ 
«Շրջակա միջավայրի վրա ազդեցության գնահատման մասին» օրենքի 12-րդ հոդվածի ՝
1) 4-րդ մասի 4-րդ կետի «ա» ենթակետով գյուղատնտեսության բնագավառում շրջակա միջավայրի վրա ազդեության գնահատման և փորձաքննության ենթակա են ձկնաբուծական տնտեսությունների կառուցման աշխատանքները` տարեկան 100 տոննա և ավելի արտադրողականությամբ, եթե տնտեսության ջրօգտագործումը չի գերազանցում 400 լիտր/վայրկյանը:
2) 4-րդ մասի 8-րդ կետի «ա» և «բ» ենթակետերի համաձայն՝ շրջակա միջավայրի վրա ազդեության գնահատման և փորձաքննության ենթակա են քաղաքաշինական գործունեության օբյեկտների կառուցման աշխատանքները՝ 1500 քմ և ավելի վերգետնյա ամենամեծ կառուցապատման մակերեսով կամ 2000 քմ և ավելի ստորգետնյա ամենամեծ կառուցապատման մակերեսով, քաղաքաշինական գործունեության օբյեկտների կառուցման աշխատանքները՝ 15000 քմ և ավելի ընդհանուր կառուցապատման մակերեսով, ներառյալ բոլոր հարկերի, այդ թվում՝ ստորգետնյա հարկերի մակերեսները, բարեկարգման անջրանցիկ տարածքի մակերեսները:
Վերոգրյալ իրավակարգավորումների վերլուծությունից պարզ է դառնում, որ շրջակա միջավայրի վրա ազդեցության գնահատման և փորձաքննության ենթակա են որոշակի գործունեության տեսակներ և այս պարագայում հիմնավորմամբ ներկայացված խնդրի կարգավորման տեսանկյունից պարզ չէ՝ ինչպե՞ս է լուծվելու այն ձկնաբուծական տնտեսության ոլորտի շինությունների կառուցման հարցը, որոնք չեն բավարարում «Շրջակա միջավայրի վրա ազդեցության գնահատման մասին» օրենքի 12-րդ հոդվածի վերոնշյալ դրույթներով սահմանված պահանջները, սակայն կարող են առաջացնել հիմնավորմամբ ներկայացված խնդիրները:
5. Վարչապետի 2024 թվականի դեկտեմբերի 19-ի N 02/08.86/43837-2024 հանձնարարականի տեսանկյունից առաջարկում ենք քննարկել Նախագծի հիմնավորման «Կապը ռազմավարական փաստաթղթերի հետ» բաժնի խմբագրման հարցը:
	






 1․ Ընդունվել է։ Նախագիծը խմբագրվել է։

Նախագծի կարգավորումների շրջանակը փոփոխվել է, նոր կարգավորման համաձայն՝  նախատեսվել է, որ  ձկնաբուծական տնտեսության ոլորտի շինությունների նախագծման թույլտվություն (ճարտարապետահատակագծային առաջադրանք) ստանալու համար անհրաժեշտ կլինի վավեր ջրօգտագործման թույլտվության առկայության փաստը հավաստող փաստաթուղթը։ Ըստ այդմ՝ լրացում է կատարվել նաև ՀՀ կառավարության 2015 թվականի մարտի 19-ի N 596-Ն որոշմամբ հաստատված՝ նախագծման թույլտվության (ճարտարապետահատակագծային առաջադրանք) Ձև N 1-2-ում։










 2․ Ընդունվել է։ Նախագիծը խմբագրվել է։




































    3․ Ընդունվել է։ Նախագիծը խմբագրվել է։










































































1) Ընդունվել է։ Նախագիծը խմբագրվել է։





2) Ընդունվել է։ Նախագիծը խմբագրվել է։















    4․ Ընդունվել է։ Նախագիծը խմբագրվել է։




















































   5․ Ընդունվել է։ Հիմնավորումը խմբագրվել է։





